
Vilmund Jacobsen

Mikudagin 18. februar fer 
Krabbameinsfelagið saman 
við Make-Up Store at skipa 
fyri ókeypis skeiði í húð-og 
andlitsrøkt og í at leggja 
make-up fyri kvinnur, sum 
eru raktar av krabbameini.

– Vit vita, at krabba
meinsviðgerðin við eitt 
nú kemoterapi og strálum 
ávirkar útsjóndina og er 
við til at geva eina broytta 
kroppsuppfatan. Hetta 
kann hava við sær, at kvinn
an møguliga kennir seg 
meira sjúka, enn hon í veru
leikanum er.

Jansy Gaardlykke, dag
ligur leiðari hjá Krabba
meinsfelagnum, vísir á, at 
kvinnur, sum eru raktar av 
krabbameini og sum fáa 
eftirviðgerð við kemoterapi 
og strálum, kunnu styrkja 
um sjálvsálitið, um tær fáa 

upplæring og undirvísing 
í at røkja sína útsjónd við 
góðari húðrøkt og make-
up. Hetta ger eisini, at tær 
kenna størri vælveru.

– Tí vilja vit bjóða kvinn

um, sum eru raktar av 
krabbameini, á skeið í húð, 
andlitsrøkt og at leggja 
make-up, soleiðis at tær 
kunnu fáa hugskot og 
nýggjan íblástur og hjálp til 

at varðveita útsjóndina og 
kenna seg væl.

Jansy Gaardlykke sigur, 
at skeiðið verður í Konga
gøtu 6 í Havn, og tað verður 
í tímunum frá klokkan 17-20.

Krabbameins­
felagið fer nú 
at skipa fyri 
skeiði í húð-og 
andlitsrøkt fyri 
kvinnur sum 
hava krabbamein

Kvinnur við krabbameini 
skulu kenna størri vælveru

Tað var í mai mánaði í fjør, at ungdómshús 
læt upp í gamla skúla á Sandi, og nú verður 
søkt eftir starvsfólki at arbeiða 22 tímar 
um vikuna – við byrjan 1. februar í ár

Øll sleppa til arbeiðis
Í morgun var frost – eini 
fýra minusstig – men 
spurningurin er, hvussu 
verður við vatninum, tá 
kavin fer at tiðna.

– Tað var gott at koyra 
úr Vestmanna í morgun, 
og pláss var fyri tveimum 
bilum á vegnum allan 
vegin.

Tað segði vaktleiðarin á 
løgreglustøðini í Havn, sum 
sjálvur var komin úr Vest
manna í morgun.

Hann vísti á, at á veg
num var líka sum pláss 
fyri, at tveir lastbilar eisini 

kundu møtast, men skila
gott var at koyra varliga, 
tí kavi kann detta niður á 
koyribreytina.

Vaktleiðarin segði, at tað 
serliga er omanfyri Kvívík, 
at nógvur kavi liggur, men 
eisini her er gott at koyra í 
løtuni, tá koyrt verður eftir 
umstøðunum.

– Í morgun er frost – 
eini fýra minusstig – men 
spurningurin er, hvussu 
verður við vatninum, tá 
kavin fer at tiðna, heldur 
vaktleiðarin fyri.

Á løgreglustøðini í morg

un vistu tey annars at siga, 
at seinasta náttin hevur 
verið stak friðarlig. 

– Einki er frætt um 
ferðsluóhapp, og kring um 
í landinum hava fólk eftir 
øllum at døma skikkað sær 
væl.

Landsverk visti í morg
un at siga, at koyrandi er í 

løtuni til og úr øllum bygd
um í landinum, soleiðis at 
fólk fyribils sleppa til ar
beiðis.

Nú sigur hann aftur 
frá lágætt, nógvan vind og 
lýggjari veður, men óvist 
er í løtuni, hvat tað fer at 
merkja.

vilmund@sosialurin.fo

Margreth Jacobsen 
og kendi tónleikarin 
Terji Rasmussen búgva 
í Nólsoy. Umframt at 
skipa fyri tónleikatil­
tøkum hava tey eisini 
umstøður at hava høsn

– Krabbameinsviðgerð 
kann geva eina broytta 

kroppsuppfatan, soleiðis 
at kvinnan møguliga 

kennir seg meira sjúka, 
enn hon í veruleikanum 

er, sigur Jansy Gaardlykke

Fyrilestur
á Strondum
Leygardagin 24. januar 
fer danski presturin, 
Michael L. Nygaard, 
at halda fyrilestur 
um Guds kirkju, dóp 
og altarborð í kirkju­
húsinum á Strondum. 
Hetta verður ein langur 
og forvitnisligur dagur, 
tí byrjað verður við 
morgunmati longu 
klokkan 9.30, á mid­
degi verður døgurði, og 
dagurin endar umleið 
klokkan 15.30. Tiltakið 
er ókeypis, øll eru 
hjartaliga vælkomin, 
og tað er kirkjuráðið í 
sóknini sum stendur 
aftan fyri tiltakið.

vilmund@sosialurin.fo


